
Ilisimatitsissutit: 

 

Seersuanut inuinnat aqqutaat. 

 

Qoororsuup Aqquserngata Seersuillu Aqquserngata akornanni inuinnaat aqqutaata stabilgrusimik 

qallerneqarnissaa sumut killinnersoq teknikkeqarfimmut allattoqarfimmit piffissami qanittumi 

paasiniaaffigineqarpoq. Atersuarni qimmiliviup aqqutaata stabilgrusimik qallerneqarneranut ilanngullugu 

aqqutip pineqartup suliffeqarfimmut suliakkerneqartumut ilanngullugu suliakkiissutigineqarsimasoq 

ilisimatitsissutigineqarpoq, aamma stabilgrusit aqqummut taassunga atorneqartussat sioraartaammit Holmi-

mit tikiunneqarnissaat utaqqiinnarneqartoq ilanngullugu ilisimatitsissutigineqarluni, qaquguli tamanna 

pissanersoq oqaatigineqarsinnaanngitsoq aamma ilisimatitsissutigineqarpoq. 

 

Sanaartugassanut aningaasaliissutit agguarneqarnerannut suleqatigiisitaliat. 

 

Avannaata Kommuniani kommunalbestyrelsip ukioq 2021 sanaartugassanut aningaasaliissutit illoqarfinnut 

Ilulissanut, Uummannamut, Upernavimmut aamma Qaanaamut taakkulu nunaqarfiinut innuttaqassuseq 

tuungavigalugu ukioq 2023-miit atuutilersumik agguarneqartaasut aaliangerpaa. Kommunalbestyrelsi ukioq 

2022 qammmat juni ataatsimiinermini illoqarfinni taaneqartuni suleqatigiisitalianik pilersitsivoq 

kommunalbestyrelsimut ilaasortanik nunaqarfinni siulersuisut siulittaasuinik Najukkamilu 

Ataatsimiititaliami siulittaasumik inuttalerlugit. Najukkami Ataatsimiititaliaq siullittaasuni aqqutigalugu 

illoqarfimmi sanaartugaasanik kissaatigisamik suleqatigiissitaliamut saqqumiussisinnaavoq, taakku 

illoqarfimmi nunaqarfiinilu sanaartugassat tulleriiarnissaannut suleqatigiisitaliap siunnersuutaannut 

ilanngunneqassapput, siunnersuutigineqartut kissaatigineqartut allat tulliarneqarnerinut 

ilannguneqartartussaapput. 

 

Najukkami Ataatsimiititaliap oqaluuserisassaanut ilanngussineq. 

 

Avannaata Kommuniani Najukkami Ataatsimiititaliat suleriaasissaani aaliangersakkat naapertorlugi 

ataatsimiinnermi oqaluuserisassanut siunnersuutit tunngaviusumik ataatsimiinissaq ullunik 14-inik 

sioqqullugu allakkatigut tuniunneqarsimasussaapput. Ataatsimiinnermi oqaluuserisassat tunngaviusumik 

siulittaasup oqaluuserisassatut siunnersuutigisarivai, taamaammat attaatsimiinerup aallartinnerani 

oqaluuserisaasat ilaasortanit akuerineqarnersut apeqqutigisartussaallugu aamma oqaluserisassatut 

kinguartinneqarsinnaanngittutut nalilikkami ilanngunneqarnissaanut siunnersuuteqaruni ilanngullugu 

akuerineqarnersoq ilaasortanut apequutigissallugu, oqaluuserisassanullu ilanngussassatut siunnersuut 

amerlanerussuteqartunit akuerineqarpat oqluuserisassanut ilanngunneqassooq. 

 

 

 

 

 

 

 

 

 

 

 

 

Aalajangiineq: 

Sag nr. Sammisaq Bilag nr. 001 

ILUNA 22-032 Ilulissani Najukkami Ataatsimiititaliamut 

aningaasaliissutit killiffiat 

Journal nr.  

 

Uteqqiineq: 

 

Ilulissani Najukkami Ataatsimiititaliamut aningaasaliisutinik atuinerup killiffia saqqummiunneqarpoq.  

 

Suliap saqqummiunnera: 

 

Ilulissani Najukkami Ataatsimiititaliamut kommunalbestyrelsip ukiumut 2022-imut aningaasaliissutaanik 

atuinerup killiffia ulloq 13. oktober 2022 ilanngullugu ataani takuneqarsinnasutut naatsorsorneqarpoq. 
 

 

 

Atuineq procentinngorlugu ukiup qaammataasa agguaqasigiinnerinut naleqqiullugu anneruvoq, ullumikkut 

83 procentip missaani inissisimasusaagaluarluni, taamaammat ukiup sinneranut aningaasaliinissamut 

mianersornissaq inassutigineqarpoq, ilaatigut arsaattarfiup eqqaani isiginnaartarfialiat tamakkiisumik 

aammalu Niels Dorphip Aqqutaata Sisorarfiullu akornanni tummeqiortitsineq ikaartarfiliortitsinerlu suli 

akilerneqanngimmata. Niels Dorphip Aqqutaata Sisorarfiullu akornanni tummeqiortitsinermut 

ikaartarfiliortitsinermullu akiligassiissut akilerneqarpat aningaasaliisutinit sinneruttut nungussapput. 

 

Aningaasaqarnermi kingunerisinnaasat: 

 

Atuinerup taamatut inissisimanerata ukiup sinnarnut suliniutinut assigiinngitsunut aningaasaliinissaq 

periarfissaarutippaa. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Kommunit Namminersorlutillu Oqartussat missingersuutaat naatsorsuutaallu pillugit Iantsisartut 

inatsisaat nr. 26, 28. november 2016-imeersoq 

 

Suliamik isumaginninneq: 

 

Ilulissani Najukkami Ataatsiititaliaq 

  

Najukkami Ataatsimiititaliaq      

Najukkami Ataatsimiititaliaq Miss. 2022 Tap 2022 Iluar. 2022 Atuineq Sinneruttut Atuineq % 

Tusarniaanernut 800.000   800.000 646.945 153. 055 80,1% 

Kultureqarnermut 160.000   160.000 160.000 0 100,0% 

Timersornermut 850.000   850.000 748.340 101.660 88,0% 

Inuiaqatigiinnut 628.000  628.000 628.000 0 100,0% 

Najukkami Ataatsimiititaliaq 2.438.000 0 2.438.000 2.183.285 254.715 89,9% 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Allattoqarfiup Ilulissani Najukkami Ataatsimiititaliamut inassutigivaa aningaasaliissutinik atuinerup 

killiffianik saqqummiusineq tusaatissatut ataatsimiititaliap tigussangaa. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Soqanngilaq 

 

 

Aalajangiineq: 

Sag nr. Sammisaq Bilag nr. 002 

ILUNA 22-033 Ilulissani Najukkami Ataatsimiititaliap 

nammineq pigisaminik 

containerertaarnissaanik siunnersuut. 

Journal nr.  

 

Uteqqiineq: 

 

Ilulissani Najukkami Ataatsimiititalaip namminerisamik pissaminik containerimik pisinissaa 

oqaluuserisaanngorlugu siunnersuutigineqarpoq. 

Suliami uani Ilulissani Najukkami Ataatsimiititaliap containerimik/nik pisisanerluni oqaluuserissavaa 

aaliangiiffigalugulu. 

   

Suliap saqqummiunnera: 

 

Ilulissani Najukkami Ataatsimiititaliaq atortussanik assingiinngittorpassuarnik ukiut tamaasa tikisitsisarpoq, 

tikisitallu amerlasuut suliarineqarnissami tungaanut Avannaata Kommuniata Ilulissani toqqorsiviini 

assingiinngitsuni toqqortarineqartarput, tamatigullu sumiineri nalunaarsorneqartaratik. 

Pissutsit qulaani allaaserineqartut tunngaivigalugit, ataatsimiititaliap siulittaasuata kissaatigivaa Ilulissani 

Najukkami Ataatsimiititaliap nammineq pigisaminik containerertaarnissaa oqallisigalugu 

aaliangiiffigineqarnissaa. 

 

Iluarsiinissamut siunnersuut – sammisanut tunngatillugu nalilersuineq 

Ilulisani Najakkumi Ataatsimiititaliap pigisaasa Ilulissani kommunimi ingerlatsiviit assigiinngitsut 

toqqorsiviinut toqqorneqartarnerisa piffissamik sivissumik atuilluni ujaasisarneq kingunerivaa, piffissaq 

allamut atorluarneqarsinnaasoq. Tamannalu pissutigalugu Ilulissani Najukkami Ataatsimiititaliaq 

containerimik namminerisamik pigisaminik peqalissagaluarpat kommunip sulisuisa 

piffissaajartinneqarsinnaarat killilersimaneqalissagaluarpoq tamanut iluaqutaassumik. 

 

Ingerlariaqqinnissaq 

Ilulisani Najukkami Ataatsimiititaliaq containerimik toqqorsivissamik nammineq pigisaminik pisinissaa 

aaliangerneqassappat tuniaasinnaasoq qaninnerpaaq attavigineqassooq. Tassunga ilutigitillugu kommuni 

nunaminertamik inissiivigisinnaasamik qinnuteqarfigineqassalluni. Tamarmik piareerpata containeri 

inissaanut inississinnarlugu toqqorsivittut atulissooq matuersaataa Innuttaasunik Sullissivimmut 

toqqortaritillugu. 

 

Kingunerisinnaasat: 

 

Ilulissani Najukkami Ataatsimiititaliaq namnmineq pigisaminik containerinik/mik toqqorsiveqalerpat tikisitat 

assigiinngitsut sumut inississimaneri ullumikkut attuuttumiit piarnerusumik paasineqartalissapput 

ujartueqqaanngikkaluarluni. 

 

Aningaasaqarnermi kingunerisinnaasat: 

 

Containerinik pisiffigineqarsinnaasut assigiinngitsut nittartakkakkut saqqumisitaannit takuneqarsinnaavoq 

containeri 20 fod ataaseq koruunit 10.000-it aamma koruunit 30.000-it akornani akeqartinneqartoq.  

Ukioq nammamut kommunalbestyrelsip Ilulissani Najukkami Ataatsimiititaliamut aningasaliissutai ukiup 

naanissaata tungaanut atugassat killeqalermata pisinermi aningaasartuutissat ukiup tulliani aningasartuutissat 

missingersuusiulerpata immikkoortinneqarnissaat inassutigineqarpoq  

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 

Suliamik isumaginninneq: 

 

Ilulissani Najukkami Ataatsiititaliaq 

 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Ilulissani Najukkami Ataatsimiititaliap nammineq pigisassaminik containerimik ukiumi tulliuttumi 

pisinissani akuerissangaa  

 

Ilulissani Najukkami Ataatsimiititaliap containerimik qanoq angitigisumik aamma ataatsimik imaluunnit 

marlunnik pisinissani aaliangiiffigissangaa 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 002-01: Oqaluuserisassatut siunnersuut 

 

 

Aalajangiineq: 

Sag nr. Sammisaq Bilag nr. 003 

ILUNA 22-034 Arsaattarfitoqqami arsaaffiusinnaasumik 

pilersitsisoqarnissaanik siunnersuut 

Journal nr.  

 

Uteqqiineq: 

 

Inuuttaasut kissaateqarnerat aallavigalugu arsaattarfitoqqami aarsaaffiusinnaasumik pilersitsisoqarnissaa 

siunnersuutigineqarpoq. Suliami uani Najukkami Ataatsimiititaliap siunnersuut oqaluuserissavaa 

aaliangiiffigalugulu. 

 

Suliap saqqummiunnera: 

 

Ilulissani arsaattarfitoqqami Ilulissani nunaqarfiinilu sanaartugassanut aningaasaliissutinik 

aningaasalersorneqartumik arsaaffiusinnaasumik sanasoqarnissaanik Najukkami Ataatsimiititaliap 

aaliangiiffigalugu oqaluuserinissaa siunnersuutigineqarpoq. Avannaata Kommuniani kommunalbestyrelsi 

ukioq 2021 kommunimi sumiffiinni inuttussuseq aallavigalugu sanartugassanut aningaasaliisutit 

agguarneqartarnissaat ukioq 2023-imiit atuutilissasoq aaliangerpoq. Kommunalbestyrelsi ukioq 2022 

qaammat juni ataatsimiikkami sanaartugassanut aningaasaliissutit agguarnissaannut kommunimi illoqarfinni 

taakkulu nunaqarfiini suleqatigiisitalianik pilersitsivoq, suleqatigiisitat inutaalersornerini Najukami 

Ataatsimiititaliani siulittaasut ilaatinneqarput illoqarfinni ataatsiakkaani Najukkami Ataatsimiititaliat 

sanaartugassanik sunik kissaatigisaqarnertik suleqatigiisitalianut saqqummiusinissaat siunertaralugu. 

 

Iluarsiinissamut siunnersuut – sammisanut tunngatillugu nalilersuineq 

Arsaattarfittoqqami arsaaffiliorneq, kommunalbestyrelsip Ilulissani nunaqarfiinilu sanaartugassanut 

aningaasaliisutaasa sumut atorneqarnissaannut kissaatinut ilanngunneqarsinnaavoq, taamalillunilu 

sanaartugassat tulleriaarnissaannik nalilersuinermi aaliangiiffigineqassalluni. 

 

Ingerlariaqqinnissaq 

Oqaluuserisami siunnersuutigineqartoq akuerineqassappat, Ilulissanut nunaqarfiinullu sanaartugassanut 

aningaasaliissutit agguarneqarnerannut kommunalbestyrelsip suleqatigiisitaliaata tulliani 

ataatsimiineranissaanut Najukkami Ataatsimiititaliap kissaataa suleqatigiisitaliamut ingerlatinneqassooq. 

 

Kingunerisinnaasat: 

 

Innutaasut sammisassaqartinniarneranut timillu aalatinneqarnerulernissaanut anguniakkamut tapertaassalluni. 

 

Aningaasaqarnermi kingunerisinnaasat: 

 

Siunnersuut immikkut ilisimasalinnik nalilersorneqannginnami aningaasatigut kingunissaa 

maannakkuugallartoq ilisimaneqanngilaq. Avannaata Kommuniani illoqarfimmi allami kingullermik 

arsaattarfeeqqamik pilersitsisoqarami arsaattarfiup sananeqarnerinnaa koruuninik 1.0 mio.-nik 

akeqarsimasoq teknikkikkut immikkoortortaqarfimmit ilisimatitsissutigineqarpoq. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 Kommunalbestyrelsip ataatsimiinera ulloq 24. juni 2022 PKT 22-082 

Suliamik isumaginninneq: 

 

Ilulissani Najukkami Ataatsiititaliaq 

Ilulissani nunaqarfiinilu sanaatugassanut aningaasaliissutit agguarneqarnerannut suleqatigiisitaliaq 

 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Ilulissani arsaattarfitoqqani arsaatarfeeraliornissap sanaartugassatut kissitinut ilannguneqarnissaa 

siunertaralugu Ilulissani nunaqarfiinilu sanaartugassanut aningaasaliisutit agguarneqarnerinut 

suleqatigiisitaliamut ingerlateqqinneqarnissaa Najukkami Ataatsimiititaliap akuerissangaa. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 003-01: Oqaluuserisassatut siunnersuut 

 

Aalajangiineq: 

Sag nr. Sammisaq Bilag nr. 004 

ILUNA 22-035 Uujuup Kuuata ikaartarfilerneqarnissaanik 

siunnersuut. 

Journal nr.  

 

Uteqqiineq: 

 

Inuuttaasut kissaateqarnerat aallavigalugu Uujuup Kuuata ikaartarfilerneqassasoq siunnersuutigineqarpoq. 

Suliami uani Najukkami Ataatsimiititaliap siunnersuut oqaluuserissavaa aaliangiiffigalugulu. 

 

Suliap saqqummiunnera: 

 

Uujuup Kuuata ikaartarfilerneqassaa Ilulissani nunaqarfiinilu sanaartugassanut aningaasaliissutinik 

aningaasalersorneqartumik arsaaffiusinnaasumik sanasoqarnissaanik Najukkami Ataatsimiititaliap 

aaliangiiffigalugu oqaluuserinissaa siunnersuutigineqarpoq. Avannaata Kommuniani kommunalbestyrelsi 

ukioq 2021 kommunimi sumiffiinni inuttussuseq aallavigalugu sanartugassanut aningaasaliisutit 

agguarneqartarnissaat ukioq 2023-imiit atuutilissasoq aaliangerpoq. Kommunalbestyrelsi ukioq 2022 

qaammat juni ataatsimiikkami sanaartugassanut aningaasaliissutit agguarnissaannut kommunimi illoqarfinni 

taakkulu nunaqarfiini suleqatigiisitalianik pilersitsivoq, suleqatigiisitat inutaalersornerini Najukami 

Ataatsimiititaliani siulittaasut ilaatinneqarput illoqarfinni ataatsiakkaani Najukkami Ataatsimiititaliat 

sanaartugassanik sunik kissaatigisaqarnertik suleqatigiisitalianut saqqummiusinissaat siunertaralugu. 

 

Iluarsiinissamut siunnersuut – sammisanut tunngatillugu nalilersuineq 

Uujuup Kuuata ikaartarfiliorneqarnissanut kissaatigisaq, kommunalbestyrelsip Ilulissani nunaqarfiinilu 

sanaartugassanut aningaasaliisutaasa sumut atorneqarnissaannut kissaatinut ilanngunneqarsinnaavoq, 

taamalillunilu sanaartugassat tulleriaarnissaannik nalilersuinermi aaliangiiffigineqassalluni. 

 

Ingerlariaqqinnissaq 

Oqaluuserisami siunnersuutigineqartoq akuerineqassappat, Ilulissanut nunaqarfiinullu sanaartugassanut 

aningaasaliissutit agguarneqarnerannut kommunalbestyrelsip suleqatigiisitaliaata tulliani 

ataatsimiineranissaanut Najukkami Ataatsimiititaliap kissaataa suleqatigiisitaliamut ingerlatinneqassooq. 

 

Kingunerisinnaasat: 

 

Ilulissani inuinnaat aqqutigisartagaannik pitsanngorsaanerit annertusarneqarneqassapput. 

 

Aningaasaqarnermi kingunerisinnaasat: 

 

Siunnersuut immikkut ilisimasalinnik nalilersorneqannginnami aningaasatigut kingunissaa 

maannakkuugallartoq ilisimaneqanngilaq. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 Kommunalbestyrelsip ataatsimiinera ulloq 24. juni 2022 PKT 22-082 

Suliamik isumaginninneq: 

 

Ilulissani Najukkami Ataatsiititaliaq 

Ilulissani nunaqarfiinilu sanaatugassanut aningaasaliissutit agguarneqarnerannut suleqatigiisitaliaq 

 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Uujuup Kuuata ikaartarfiliornissaanut kissaatigisaq sanaartugassatut kissitinut ilannguneqarnissaa 

siunertaralugu Ilulissani nunaqarfiinilu sanaartugassanut aningaasaliisutit agguarneqarnerinut 

suleqatigiisitaliamut ingerlateqqinneqarnissaa Najukkami Ataatsimiititaliap akuerissangaa. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 004-01: Oqaluuserisassatut siunnersuut. 

 

 

Aalajangiineq: 

Sag nr. Sammisaq Bilag nr. 005 

ILUNA 22-036 Tummeqqiornissamik 

ikaartarfiliornissamillu siunnersuut. 

Journal nr.  

 

Uteqqiineq: 

 

Ilulissani innuttaasoq tummeiornissamik ikaartarfiliornissamillu Najukkami Ataatsimiititaliamuit 

siunnersuuteq. 

Suliami uani Najukkami Ataatsimiititaliap siunnersuut oqaluuserissavaa qanorlu ingerlariatoqaqissanersoq 

aaliangiiffigalugu. 

 

Suliap saqqummiunnera: 

 

Ilulisaani innuttaasut ilaata Nukissiorfiup qulaaniitut tummeqqat tallinissanik Kingittorlu tikingajallugu 

ikaartarfiliornissamik siunnersuuteqarpoq. Tamatut siunnersuteqarnermut aqqutip ilaatigut masarsuunera 

maralluuneralu tunngavilersuutigineqarput. 

 

Iluarsiinissamut siunnersuut – sammisanut tunngatillugu nalilersuineq 

Nunataq pineqartoq UNICO-p nuna nunarsuarmioqataasunut kingornussassatut allattorsimaffiutaanut 

qanittuani inissisimammat Avannaata Kommuniani teknikkeqarfik allattoqarfimmiit paasiniaaffigineqarami 

nunatap pineqartup sanaartorfigineqarsinnaarnera aporfissaqassanngitsoq ilisimatitsivoq. Tummeqat qanoq 

annertutigisumi tallineqarnissaat taamatullu ikaartarfik qanoq takitigissanersoq misissoqqaartariaqarput, 

tamaana teknikkeqarfik ikiortigalugu suliarineqarnissaa pisariaqarpoq. Aqqut pineqartoq innuttaasunit 

takornarissanillu amerlasuunit atorneqartartoq ilisimaneqarpoq. Taamaammat siunnersuutigineqartutut 

pilersitsisoqassappat inunnut amerlasuunut iluaqutaanissa naatsorsuutigineqarsinnavoq. 

 

Ingerlariaqqinnissaq 

Nunatami taaneqartumi tummeqqat tallineqarnissaannik ikartarfiliornissamillu siunnersuut 

akuerineqassappat, sanaartornissap qanoq akeqarsinnaanera teknikkeqarfik ikiortigalugu 

missiliuusiorneqassooq, tamannalu naammassisimaleriarpat ernernera Najukkami Ataatsimiititaliamut 

isummerfigisassanngorlugu saqqummiunneqarluni. 

 

Kingunerisinnaasat: 

 

Siunnersuutigineqartoq piviusunngortinneqassappat nunatap pineqartup isikkivigissuunera illoqarfimullu 

qanikkaluarluni asimiittutut misigisaqarfigineqarsinnaanera pissutigalugu innuttaasut amerlanerusut 

orninissaa kajunginerulissangaat ilimanaateqarsinnaavoq. 

 

Aningaasaqarnermi kingunerisinnaasat: 

 

Kissatigisat sanaartorneqarnissaat aningaasatigut qanoq annertutigisumik kinguneqassanersoq 

massakkugallartoq ilisimaneqanngilaq. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-imeersoq 

 

Suliamik isumaginninneq: 

 

Ilulissani Najukkami Ataatsiititaliaq 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Tummeqqat tallineqarnissaat ikartarfiliornissarlu, qanoq akeqarsinnaanersoq teknikkeqarfik ikiortigalugu 

missiliuusiornissaq Najukkami Ataatsimiititaliamit akuerineqassasoq 

 

aamma 

 

Missiliuusiorneq naammasisimaleriarpat ernernerata Najukkamut Ataatsimiititaliamut 

isummerfigisassanngorlugu saqqummiunneqarnissaa Najukkami Ataatsimiititaliamut akuerineqassasoq 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 005-01 Siunnersuut 

Bilag 005-02 Assit siunnersuummut ilanngussat 

 

 

Aalajangiineq: 

Sag nr. Sammisaq Bilag nr. 006 

ILUNA 22-037 Qimmilivinnik atorunnaarnikunik 

saliisimaneq pillugu saaffiginnissut. 

Journal nr.  

 

Uteqqiineq: 

 

Qimmmilivinnik atorunnaarnikunik saliisimanermik akilerneqarnissamik qinnuteqaat. 

Suliami uani Najukkami Ataatsimiititaliap qinnuteqaat oqaluuseralugu aaliangiiffigissuaa. 

 

Suliap saqqummiunnera: 

 

Ilulissani peqatigiiffik ataaseq qimmilivinnik atorunnaarsimasunik saliisimallugu allaaseralugu Najukkami 

Ataatsimiititaliamit sanilisimanermik akilerneqarnissani qinnuteqaatigivaa.  

 

Iluarsiinissamut siunnersuut – sammisanut tunngatillugu nalilersuineq 

Najukkami Ataatsimiititaliat atugassaannik kommunalbestyrelsip aningaasaliissutai aqqissuusanut 

suliniutinullu illoqarfimmi innuttaasut amerlanerpaat peqataaffigineqarsinnaasunut atorneqartussaapput. 

Tamanna tunngavigalugu inuit imaluunniit peqatigiiffiit ataasiakkaat suliniutaat innuttaasunut 

amerlanerpaanut atorneqartussaanngitsut Najukkami Ataatsimiititaliamit aningasaliiffigineqarsinnaanngillat. 

Inatsisitigut maleruagassat suungaluartulluunniit allanik taarserneqarnissamik tungaannut atuuttinneqartarput 

ileqqoreqqussat aamma taakkununnga ilaatinneqarput. Qimmeqarneq pillugu ileqqoreqqusami Avannaata 

Kommuniani ullumikkut atuuttumi qimmiutillip nunaminertaq qimmilivissamitut tunniunneqartup 

saligaattuutinnissaa akisussaaffigingaa aaliangersagaavoq. Ileqqoreqqusaq Qaasuitsup Kommunerisimasaata 

aaliangersangarisaa kommuniusimasup avinneqarnerani Avannaata Kommunianit kingornunneqarpoq 

allamillu taarserneqarnissami tungaanut atuuttussaalluni. 

 

Ingerlariaqqinnissaq 

Qinnuteqaat aaliangiiffigineqarpat qinnuteqartoq aaliangiinermik allakkatigut ilisimatinneqassooq. 

 

Aningaasaqarnermi kingunerisinnaasat: 

 

Aningaasat qinnutigineqartut Najukkami Ataatsimiititaliamut aningaasaliisutinit sinneruttut 

iluaniissinnaanngillat. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 Qaasuitsup Kommuniata qimmeqarneq pillugu ileqqoreqqusaa. 

 

Suliamik isumaginninneq: 

 

Ilulissani Najukkami Ataatsiititaliaq 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Aningaasat qinnutigineqartut Najukkami Ataatsimiititaliamut aningaasaliisutigineqartut siunertaannik 

naammasisuunnginneri pissutigalugu akilerneqarnissamik qinnuteqaat Najukkami Ataatsimiititaliap 

itingartissangaa. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 006-01: Akilerneqarnissamik qinnuteqaat. 

Bilag 006-02: Qinnuteqaammut atatillugu assilisat. 

 

 

Aalajangiineq: 

Sag nr. Sammisaq Bilag nr. 007 

ILUNA 22-038 Sisorarluni ujakkaartarfiup 

qullilersornissaanut aningaasanik 

tapiiffigineqarnissamik qinnuteqaat. 

Journal nr.  

 

Uteqqiineq: 

 

Ilulissani Sisorartartut Peqatigiiffiat Najukkami Ataatsimiititaliamit aningaasanik tapiiffigineqarnissaminik 

qinnuteqarpoq. 

Suliami uani Najukkami Ataatsimiititaliap qinnuteqaat oqaluuseralugu aaliangiiffigissuaa. 

 

Suliap saqqummiunnera: 

 

Ilulissani Sisorartartut Peqatigiiffiat sisorarluni ujakkaartarfiup ukiuunerani qullilersornissaanut aningaasanik 

tapiiffigineqarnissaminik Najukkami Ataatsimiititaliaq qinnuteqarfigivaa. 

 

Iluarsiinissamut siunnersuut – sammisanut tunngatillugu nalilersuineq 

Ilulissani Sisorartaartut Peqatigiiffiat ukiut tamaasa aputteqarlualeraanngat sisorarluni ujakkaarfissamik 

aqqusiortartoq ilisimaneqarpoq. Ujakkaarluni sisorartarfiup meeqqanit inersimasunit peqatigiiffimmut 

ilaasortaanngikkaluanit amerlasorpassuanit atorneqarluartartoq ukiut tamaasa takuneqartuartarpoq. 

Tamannalu patsisigalugu Najukkami Ataatsimiititaliap qullilersuinissamut aningaasanik tapiissuteqarnissaa 

aporfissaqanngittutut isikkoqarpoq. 

 

Ingerlariaqqinnissaq 

Qinnuteqaat akuerineqassappat qinnuteqartoq allakkatigut ilisimatinneqassooq. 

 

Kingunerisinnaasat: 

 

Ujakkaarluni sisorartarfik qullilersorneqarpat ukiummut taarsisarnerani innuttaasut sisorarfimmik 

atuerusuttut amerlinissaat ilimanaateqarpoq, taamaasillunilu amerlanerit timinnik aalatitsinerulernissaannik 

anguniakkamik tapersersuutaassalluni. 

 

Aningaasaqarnermi kingunerisinnaasat: 

 

Aningasanik tapiissuteqarfigeqquneqarluni qinnuteqaatigineqartut aningaasaliissutinit sinnerutut 

iluaniissinnaanngillat. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 

Suliamik isumaginninneq: 

 

Ilulissani Najukkami Ataatsimiititaliaq 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Aningaasanik tapiissuteqarfigineqarnissamik qinnuteqaat Najukkami Ataatsimiititaliap itingartissangaa 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 007-01: Qinnuteqaat. 

 

Aaliangiineq: 

Sag nr. Sammisaq Bilag nr. 008 

ILUNA 22-039 Nipilersortartoqatigiit akissarsiassaanut 

aningaasaliinissamik qinnuteqaat.  

Journal nr.  

 

Uteqqiineq: 

 

Nipilersortartoqatigiit tusarnaartitsinissaminni akissarsiannut atugaasanik Najukkami Ataatsimiititaliaq 

aningaasaliinissamik qinnuteqarfigineqarpoq. 

Suliami uani Najukkami Ataatsimiititaliap qunnuteqaat akuerissanerlugu oqaluuserissavaa 

aaliangiiffigalugulu. 

 

Suliap saqqummiunnera: 

 

Piorsarsimassutsikkut Illorsuaq Sermermiut nipilersortartoqatigiit tusarnartitsinissaaminni akissarsiassaannut 

matussutissaminik Najukkami Ataatsimiititaliaq qinnuteqarfigivaa. 

Qinnuteqarnermi ilisimatitsissutigineqarpoq Ilulissani suleqqarfiup aaliangersimasup nipilersortartoqatigiit 

tikisinnerat neqartinnerat nerisaqartinneqarnerallu akilerniarlugu nalunaaruteqarsimasoq. 

 

Iluarsiinissamut siunnersuut – sammisanut tunngatillugu nalilersuineq 

Najukkami Ataatsimiititaliaq aaqqissuussanut taamatut ittunut aningaasaliissappat piumasaqaataavoq 

illoqarfimmi innuttaasut tamarmik akiliinatik peqataasinnaanerannik periafissinneqassasut. Tamaammat 

tusarnaartitsinerup ingerlanerani imigassanik aalakoornartunik tuniniaasoqannginnissaa aningaasaliinisaaq 

akuerineqassappat piumasaqaatigineqartariaqarpoq. 

 

Ingerlariaqqinnissaq 

Aningaasaliisoqarnissaanik qinnuteqaat akuerineqassappat, nipilersortartoqatigiit akissarsiassaasa 

tunniunneqarnissat allattoqarfimmiit isumagineqassasoq qinnuteqartoq allakkatigut ilisimatinneqassooq. 

 

Kingunerisinnaasat: 

 

Ilulissani innutaasut amerlasuut nuannersumik tusarnaartinneqarniissaminnik periarfissinneqassapput. 

 

Aningaasaqarnermi kingunerisinnaasat: 

 

Aningaasanik tapiiffigineqaqqulluni qinnuteqaat aningaasalisutinit ukiup sinneranut atorneqarsinnaasut 

iluaniissinnaanngilaq. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 

Suliamik isumaginninneq: 

 

Ilulissani Najukkami Ataatsimiititaliaq 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Nipilersortartoqatigiit akissarsiassaannut tapiissuteqarnissani Najukkami Ataatsimiititaliap itingartissangaa.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 008-01: Qinnuteqaat. 

 

Aaliangiineq: 

Sag nr. Sammisaq Bilag nr. 009 

ILUNA 22-040 Innuttaasunik ataatsimiititsinnissatut 

aqutsisussatut neqoroortit. 

Journal nr.  

 

Uteqqiineq: 

 

 

Suliap saqqummiunnera: 

 

Ilulissani Najukkami Ataatsimiititaliap sisamanngorneq ulloq 15. september 2022 ileqquusumik 

ataatsimiinermini Sermermiuni innuttaasunik pingasunngorneq ulloq 26. oktober 2022 ataatsimiisitsisaalluni 

aaliangerpaa. Ataatsimiinnissaq avataanertumik suleqarteqarluni pilersaarusiornissaa aqunneqarnissaalu 

kissaatigineqarpoq. Tamanna tunngavigalugu allattoqarfik aqutsisuusinnaasut attavigalugit neqoroortitsivoq. 

Tamatuma malitsigisaanik soqqutiginnittut neqorooruteqarlutik marluk saaffiginnipput. 

 

Iluarsiinissamut siunnersuut – sammisanut tunngatillugu nalilersuineq 

Pisortat avataaniit suleqateqarnissaminnik pisariaqartitsinerminni tunniunneqartussaq akilu pitsaanerpaaq 

nassariniarlugu neqorooruteqartitsisartussaapput. Suliamilu uani aamma Najukkami Ataatsimiititaliap 

taamatut iliortussaavoq taamaasiorlunilu.  

 

Ingerlariaqqinnissaq 

Neqoroortut arlaat Najukkami Ataatsimiitiliap toqqareeriarpangu peqartoq ingerlaannartumik allakkatigut 

tamatuminnga ilisimatinneqassooq. 

 

Kingunerisinnaasat: 

 

Ataatsimiinneq misilittagaqarluartumik pilersaarusioqataaffigineqarlunilu aqunneqassooq.  

 

Aningaasaqarnermi kingunerisinnaasat: 

 

Suleqataanermi akilerneqarnissap annertussusia ilanngussami takuneqarsinnaavoq, aningaasaliissutillu 

iluaniissinnaanera naatsorsuutigineqarpoq 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 

Suliamik isumaginninneq: 

 

Ilulissani Najukkami Ataatsimiititaliaq 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Neqoroorut akikinneq toqqarneqassasoq. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 009-01: Suliassat neqoroortitsinermi toqqammaviusut 

Bilag 009-02: Neqoroorut siulleq 

Bilag 009-03: Neqoroorutip aappa 

 

Aaliangiineq: 

Ataatsimiinneq naavoq nal.: 

 

Atsiorfissaq: 
 

Jens Peter Kleist Rosbach, Siulittaasoq  ____________________________________________________  

Jonas Fleischer, Siulittaasup tullia   ____________________________________________________  

Paarnannguaq Mathiassen, ilaasortaq  ____________________________________________________  

Brian Grønvold, ilaasortaq  ____________________________________________________  

Lena Ravn Davidsen,  

kommunalbestyrelsimit toqqangaq  ____________________________________________________  


